
A.L. 57 tal-2024

ATT DWAR L-IMMIGRAZZJONI
(KAP. 217)

Regolamenti tal-2024 li jemendaw ir-Regolamenti dwar il-
Programm ta’ Residenza Permanenti f’Malta 

BIS-SAĦĦA tas-setgħat mogħtija bl-artikoli 7A u 36 tal-Att
dwar l-Immigrazzjoni, il-Ministru responsabbli għall-immigrazzjoni
għamel dawn ir-regolamenti li ġejjin:-

Titolu.

L.S. 217.26.

1. It-titolu ta’ dawn ir-regolamenti hu r-Regolamenti tal-2024
li jemendaw ir-Regolamenti dwar il-Programm ta’ Residenza
Permanenti f’Malta u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar il-Programm ta’
Residenza Permanenti f’Malta, hawn aktar ’il quddiem imsejħa r-
"regolamenti prinċipali".

Jemenda r-
regolament 15 
tar-regolamenti 
prinċipali.

2. Ir-regolament 15 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi emendat kif
ġej:

(i) fil-paragrafu (a) tiegħu, minnufih wara l-kelma
"Żvizzeru;" għandha tiġi miżjuda l-kelma "u";

(ii) fil-paragrafu (b) tiegħu, il-kliem "il-Programm
ta’ Residenza;" għandhom jiġu sostitwiti bil-kliem "il-
Programm ta’ Residenza.";

(iii) il-paragrafu (ċ) tiegħu għandu jiġi mħassar; u

(b) minnufih wara s-subregolament (2) tiegħu, kif
emendat, għandu jiġi miżjud dan is-subregolament ġdid li ġej:

"(3) Dipendenti approvat inkluż fuq ċertifikat ma
għandix tinħariġlu karta ta’ residenza sakemm ma
jippruvax għas-sodisfazzjon tal-Aġenzija li hu fil-pussess
ta’ assigurazzjoni tal-mard fir-rigward tar-riskji kollha
normalment koperti għaċ-ċittadini Maltin. Dipendenti
approvat li tinħariġlu karta ta’ residenza għandu f’kull ħin
iżomm din l-assigurazzjoni ta’ mard għas-sodisfazzjon tal-
Aġenzija għat-tul kollu tal-karta ta’ residenza, fin-nuqqas l-
Aġenzija għandha tneħħi d-dipendenti approvat miċ-

ċertifikat maħruġ skont ir-regolament 17(4).".

Jemenda r-
regolament 17 
tar-regolamenti 
prinċipali.

3. Minnufih wara s-subregolament (9) tar-regolament 17 tar-
regolamenti prinċipali għandu jiġi miżjud dan is-subregolament ġdid li
ġej:

"(10)  Sakemm l-Aġenzija tinvestiga u tiddetermina jekk
hemmx raġunijiet għall-waqfien tal-benefiċċji ta’ ċertifikat
maħruġ skont is-subregolamenti (2) u (4), l-Aġenzija għandu
jkollha s-setgħa li tagħti dawk l-ordnijiet u direzzjonijiet li tqis
xierqa fiċ-ċirkostanzi inkluż li tordna benefiċjarju u, jew
dipendenti li jiddepożita l-karta ta’ residenza tiegħu mal-
Aġenzija.".

Jemenda r-
regolament 21 
tar-regolamenti 
prinċipali.

4. Ir-regolament 21 tar-regolamenti prinċipali għandu jiġi
emendat kif ġej:

(a) is-subregolament (3) tiegħu għandu jiġi emendat kif
ġej:

(i) il-kliem "lill-Kummissarju tat-Taxxi,"
għandhom jiġu sostitwiti bil-kliem "Kummissarju tat-Taxxa
u d-Dwana,"; u

(ii) il-kliem "l-Awtorità għas-Servizzi Finanzjarji
ta’ Malta" għandhom jiġu sostitwiti bil-kliem "l-Awtorità
għas-Servizzi Finanzjarji ta’ Malta, r-Reġistru dwar in-
Negozju ta’ Malta"; u

(b) minnufih wara s-subregolament (4) tiegħu għandu
jiġi miżjud dan is-subregolament ġdid li ġej:

"(5) Bla ħsara għad-dispożizzjonijiet tas-
subregolamenti l-oħra, l-Aġenzija għandu jkollha wkoll is-
setgħa li tagħti lill-Kummissarju tat-Taxxa u d-Dwana l-
isem u l-kunjom, in-nazzjonalità, id-data tat-twelid, l-
indirizz tar-residenza fil-ġurisdizzjoni oriġinali tar-
residenza tat-taxxa u n-numru ta’ informazzjoni ta’
reġistrazzjoni tat-taxxa tal-benefiċjarju u d-dipendenti
inklużi fuq ċertifikat maħruġ skont dawn ir-regolamenti.".

